
ᑐᓂᔭᐅᔪᖅ ᐅᑯᓄᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

ᐃᒪᐃᑦᑐᒧᑦ 
 
ᑐᑭᓯᒋᐊᕈᑎᒃᓴᖅ:       ᐃᓱᒪᓕᐅᕈᑕᐅᔪᖅ: X  
 
ᐱᔾᔪᑎᖓ: ᐅᒥᐊᒥ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕈᑕᐅᔪᖅ ᓄᓇᕗᒻᒥ ᓄᓇᑖᕆᔭᐅᓯᒪᔪᒥ 
 
ᐅᓂᒃᑳᖅᓯᒪᓂᖓ:  
ᐸᓐᓂᖅᑑᑉ ᑲᖏᖅᑐᐊᓗᐊ ᑕᒪᕐᒥ ᓄᓇᕗᒻᒥ ᓄᓇᑖᕆᔭᐅᓯᒪᔪᑦ ᐃᓗᐊᓂᒻᒪᑦ ᐃᒪᖓ, ᖃᓂᒋᓪᓗᓂᐅᒃ 
ᐹᓐᓂᖅᑑᖅ. ᑕᒫᓂ ᑲᖏᖅᑐᐊᓗᒻᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᓯᒪᓕᖅᑐᑦ ᐃᓛᒃᑯᑦ 
ᖃᓕᕋᓕᐅᔪᓂᒃ ᑲᒪᒋᔭᐅᓂᐊᖅᑐᓂ, ᑲᖏᖅᑐᐊᓗᒻᒥ ᖃᓕᕋᓕᓐᓄᑦ ᑲᒪᕕᐅᔪᖅ. ᑲᖏᖅᑐᐊᓗᒻᒥ 
ᖃᓕᕋᓕᓐᓂᐊᓂᕐᒧᑦ ᑲᒪᕕᐅᔪᖅ ᐃᓱᐊᓃᑦᑐᖅ ᑲᖏᖅᑐᐊᓘᑉ, ᐅᑭᐅᒃᑯᑦ ᖃᓕᕋᓕᓐᓂᐊᖅᐸᑦᑐᑎᒃ ᑕᐃᒪᓐᖓᑦ 
1986−ᒥᓂᑦ. ᐃᒫᓂ ᖃᓕᕋᓕᓐᓂᐊᕐᓂᐅᔪᖅ ᐅᒥᐊᒃᑯᑦ ᐱᒋᐊᓚᐅᖅᑐᖅ ᐊᐅᔭᖓᓂ 2009, ᐊᒻᒪ 
ᐃᒪᐅᑎᓪᓗᒍ ᖃᓕᕋᓕᓐᓂᐊᖅᑐᑎᒃ 2010. 

  
ᑕᒪᓐᓇ ᓯᓚᑎᑦᑎᐊᖓ ᑲᖏᖅᑐᐊᓘᑉ ᐃᓗᐊᓃᒻᒪᑦ NAFO OB ᑲᒪᒋᔭᐅᕕᖓᓂ, ᐃᒪᐃᖃᑦᑕᖅᓯᒪᔪᑦ, 
ᐅᒥᐊᖑᔪᑦ ᐃᖃᓗᒐᓲᑕᐅᔪᑦ ᑕᒫᓂ NAFO OB ᐃᖃᓗᒐᓱᐊᖃᑦᑕᖅᓯᒪᔪᑦ ᐃᒪᕕᒻᒥ, ᐃᒫᒃ, ᑕᒫᓂ ᕿᑭᖅᑖᓘᑉ 
ᑲᖏᖅᑐᖓᓂ. 2009−ᖑᑎᓪᓗᒍ ᑭᓯᐊᓂ, ᐸᓐᓂᖅᑑᒥ ᐃᖃᓗᓕᕆᔨᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ 
ᖃᐅᔨᓴᕈᒪᓕᓚᐅᖅᑐᑦ ᐃᖃᓗᒐᓱᓐᓂᕐᒥ ᓯᓚᑖᓂ ᑲᖏᖅᑐᐊᓘᑉ ᑕᒫᓂ NAFO OB. 2009−ᖑᑎᓪᓗᒍ ᐊᒻᒪ 
2010−ᖑᑎᓪᓗᒍ, ᐸᓐᓂᖅᑑᒥ ᐃᖃᓗᓕᕆᔨᒃᑯᑦ ᐃᖃᓗᒐᓱᐊᓕᓚᐅᖅᑐᑦ ᓯᓚᑖᓂ ᑲᖏᖅᑐᐊᓘᑦ ᑕᒫᓂ 
NAFO 0B. 

 
ᓚᐃᓴᖓᒍᑦ ᒪᓕᒃᑕᐅᔭᕆᐊᖃᖅᑐᖅ ᑕᒪᒃᑯᐊ ᐅᒥᐊᑦ ᐃᖃᓗᒐᓲᑕᐅᔪᑦ ᐃᒪᕐᒥᐅᑕᓕᕆᔨᒃᑯᓐᓂᑦ 
ᐊᖏᖅᑕᐅᓯᒪᔭᕆᐊᖃᕐᒪ ᐅᒥᐊᒥ ᖃᐅᔨᓴᕈᑎᖃᕐᓗᑎᒃ ᖃᐅᔨᓴᕈᑕᐅᔪᖅ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐃᓕᔭᐅᓗᓂ ᐅᒥᐊᒥ ᐊᕝᕕᐊᖅᑕᐅᓐᖏᓪᓗᓂ ᖃᖓᓕᒫᖅ ᐊᖅᑯᑎᖓ. ᖃᖓᑦᑕᖅᑎᑕᐅᓯᒪᔪᒃᑯᑦ 
ᖃᐅᔨᓴᕈᑕᐅᔪᖅ ᐊᖏᓂᖃᖅᑐᖅ ᒥᑭᔪᑎᑐᑦ ᓈᓚᐅᑎᕋᓛᑎᑐᑦ ᓇᐸᕈᑕᖓᓗ. ᖃᐅᔨᒪᔪᓐᓇᖅᑐᖅ 
ᓱᑯᑦᑎᐊᓃᓐᓂᖓᓂᒃ ᐅᒥᐊᖑᔪᖅ ᖃᖓᑦᑕᖅᑎᑕᐅᓯᒪᔪᒃᑯᑦ, ᐊᒻᒪ ᑲᒪᓐᓇ ᐅᔾᔨᖅᓱᖅᑕᐅᔪᓐᓇᖅᑐᓂ 
ᐃᒪᕐᒥᐅᑕᓕᕆᔨᐅᔪᓂᒃ. ᓚᐃᓴᖓ ᓇᓗᓇᐃᖅᓯᒪᑦᑎᐊᖅᑐᖅ ᑕᐃᓐᓇ ᖃᖓᑦᑕᖅᑎᑕᐅᓯᒪᔪᒃᑯᑦ 
ᖃᐅᔨᓴᕈᑕᐅᔪᖅ ᐱᔪᓐᓇᐃᓕᓐᓂᖅᐸᑦ ᑕᐃᓐᓇ ᐃᖃᓗᒐᓲᓐᓂᐅᔪᖅ ᓄᖅᑲᕆᐊᖃᕋᔭᖅᑐᖅ. 
 
ᐅᒥᐊᕐᔪᐊᑦ ᐃᖃᓗᒐᓱᐊᖅᑐᑦ ᐸᓐᓂᖅᑑᑉ ᐃᑭᕋᓴᖓᓂ 2010-ᖑᑎᓪᓗᒍ, ᑕᒪᕐᒥᒃ ᐃᓗᐊᓂ CSTMA ᐊᒻᒪᓗ 
ᓯᓚᑖᓃᓐᓂᖅᓴᖅ ᐃᑭᕋᓴᖓᑕ ᐃᓗᐊᓂ NAFO OB ᐊᐅᓚᑕᖓᑦᑕ ᑭᓪᓕᖓᑕ, ᐊᑑᑎᔪᒻᒪᑦ 
ᐊᑲᐃᓪᓕᐅᕈᑕᐅᔪᓂᒃ ᐅᒥᔪᐊᕐᔪᐊᕐᒥ ᖃᐅᔨᓴᕈᑎᖏᓐᓂ. ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᖃᐅᔨᒐᓱᐊᖅᓯᒪᔪᑦ ᖃᓄᐃᑦᑐᖃᖅᓯᒪᒻᒪᖔᖅ, ᑐᑭᓯᓯᒪᓕᖅᓱᑎᓪᓗ ᐃᓚᖏᑦ VMS 
ᖃᐅᔨᒪᔾᔪᑏᑦ ᐱᐅᑦᓯᐊᒐᓛᓐᖏᒋᐊᖏᑦ ᐅᒥᐊᕐᔪᐊᑦ ᐅᐊᓐᓇᖓᓃᑐᐊᕐᒪᑕ 50-60° N. ᑕᐃᒪᐃᓚᕿᔪᖅ 
ᐊᑐᖃᑦᑕᕐᒪᑕ ᖃᖓᑦᑕᖅᑎᓴᐅᓯᒪᔪᒃᑯᑦ ᐅᕐᑳᓚᐅᑎᓂᒃ ᐃᓂᖃᖅᑐᓂᒃ ᓄᓇᕐᔪᐊᑉ ᓴᓂᕌᑕ ᕿᑎᖓᓂ, 
ᑕᐃᒪᐃᓐᓂᖓᓄᑦ ᑕᑯᑦᓴᐅᓗᐊᓐᖏᑦᑐᑦ ᐅᐊᓐᓇᒥ. ᑭᓯᐊᓂᓕ. VMS ᖃᐅᔨᒪᔾᔪᑎᑕᓕᒃ - ᑕᐃᒃᑯᐊ ᐊᐅᓚᓱᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ Iridium - ᐊᑑᑎᑦᓯᐊᖅᑐᓪᓕ ᐅᑭᐅᖅᑕᖅᑐᒥ.  
 
ᐊᐃᑉᐸᖓ ᐃᓱᒫᓘᑕᐅᔫᑉ ᐅᒥᐊᕐᔪᐊᑦ ᐃᖃᓗᒐᓱᐊᓕᕋᐃᒻᒪᑕ ᓂᒋᖅᐸᓯᐊᓂᖅᓴᒥ VMS ᖃᐅᔨᒪᔾᔪᑏᑦ 
ᓯᖁᒥᑉᐸᑦᑐᑦ, ᐅᒥᐊᕐᔪᐊᑦ ᑎᓕᔭᐅᓕᖅᓱᑎᒃ ᑐᓚᑦᑕᕐᕕᓕᐊᖁᔭᐅᓪᓗᑎᒃ ᐋᖅᑮᒋᐊᖅᑐᕐᓗᑎᒃ. ᐅᐊᓐᓇᒥᓕ, 
ᐅᒥᐊᕐᔪᐊᑦ ᐃᖃᓗᒐᓱᐊᕆᐊᖏᑦ ᐅᖓᓯᓐᓂᖅᓴᐅᑦᓱᑎᒃ ᓄᓇᒥᒃ, ᐅᓪᓗᕋᓴᓐᓂᒃ ᑎᑭᒐᓱᐊᑐᐃᓐᓇᕆᐊᖃᖅᓱᓂ 
ᐅᒥᐊᕐᔪᐊᖅ ᑐᓚᑦᑕᕐᕕᒻᒧᑦ. ᐃᖃᓗᒐᓱᐊᕐᓇᐅᔪᖅ ᐅᑭᐅᖅᑕᖅᑐᒥ ᑭᓪᓕᖃᖅᐸᒌᖅᑐᖅ, ᐊᕙᑎᖓ 
ᐱᔾᔪᑎᒋᓪᓗᒍ, ᐃᖃᓗᒐᓱᐊᕐᓂᐅᒐᔭᖅᑐᒥᓂᐅᒐᓗᐊᓪᓗ ᐅᓪᓗᐃᑦ ᐊᑑᑎᓐᖏᑦᑐᑦ ᐃᓱᒫᓗᒋᔭᐅᓪᓚᕆᑦᑐᑦ.  



ᐃᓱᒪᓕᐅᕈᑕᐅᔪᑦ:  
ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᓄᖅᑲᖓᓚᕿᒍᒪᓐᖏᒻᒪᑕ ᐃᖃᓗᒐᓱᐊᕐᓂᕐᒥᒃ 
ᐱᔾᔪᑎᖃᕐᓗᑎᒃ VMS ᖃᐅᔨᒪᔾᔪᑎᓂᒃ ᐱᒍᓐᓇᖏᑦᑐᓂᒃ. ᑕᐃᒪᐃᓐᖓᓂᓄᑦ ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ 
ᐃᒪᓕᕆᔨᒃᑯᓪᓗ ᐃᒫᒃ ᐃᓱᒪᓕᐅᕆᕗᑦ:  

1) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᖅᑮᓗᑎᒃ ᑰᑕᖁᓐᖏᑦᑐᓄᑦ ᑭᓪᓕᐅᔪᓂᒃ 
ᐱᔭᕆᐊᖃᖅᑎᑦᓯᔪᓂᒃ ᐅᒥᐊᕐᒧᐊᓂᒃ ᐸᕐᓇᒋᐊᖃᕐᓂᕐᒥᒃ ᐊᐅᓚᓂᕐᒧᑦ ᐃᓗᐊᓂ NSA ᐃᒪᖏᑦᑕ 
ᐱᑕᖃᕆᐊᖃᕐᓂᖏᑦ VMS ᖃᐅᔨᒪᔾᔪᑎᒥᒃ ᐊᖏᓂᖅᐹᒧᑦ ᑐᕌᖓᒍᓐᓇᕐᓗᓂ ᐅᑭᐅᖅᑕᖅᑐᒥ 
(ᐊᐅᓚᒍᓐᓇᕐᓗᓂ Irridium ᐊᐅᓚᔾᔪᑎᖓᒍᑦ); ᐊᒻᒪᓗ 

2) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᖅᑮᓗᑎᒃ NQL-ᒥᒃ ᐱᔭᕆᐊᖃᖅᑎᑦᓯᔪᒥᒃ 
ᐅᒥᐊᕐᔪᐊᕐᓂᒃ ᐸᕐᓇᓯᒪᔪᑦ ᐊᐅᓚᓂᑲᕐᓂᐊᕆᐊᑦᓴᖅ ᐃᓗᐊᓂ NSA ᐃᒪᖏᑦᑕ ᓇᑦᓴᕆᐊᖃᕆᐊᖏᑦ 
ᒪᕐᕉᓐᓂᒃ VMS ᖃᐅᔨᒪᔾᔪᑏᓐᓂᒃ ᐊᐃᑉᐸᖓ ᓯᖁᒥᓕᐊᕿᒐᔭᕐᓂᖅᐸᑦ. VMS ᖃᐅᔨᒪᔾᔪᑏᑦ ᐊᑭᓖᑦ 
ᒥᑦᓵᓂ $500-$1,000, ᐊᒻᒪᓗ ᓂᐅᕕᑦᓴᐅᑎᒋᓂᖅ ᐊᐃᑉᐸᖓᓂᒃ ᐊᑭᑭᓈᖅᓯᒍᑕᐅᓂᖅᓴᐅᒐᔭᖅᑐᖅ 
ᐅᑎᖅᑕᕐᓂᒥᒃ ᐅᖅᓱᐊᓗᑦᑖᖃᑦᑕᕐᓗᓂ ᐋᖅᑭᑦᑕᐅᑎᑦᓯᒋᐊᖅᑐᕐᓗᓂ ᐊᑕᐅᓯᕐᒥᒃ ᑐᓚᑦᑕᕐᕕᒻᒧᑦ.  

 
ᐃᓱᒪᓯᐅᖅᑕᐅᔪᑦ: ᔫ ᔭᔅᑕᔅ (ᐃᖃᓗᓕᕆᓂᕐᒧᑦ ᐊᐅᓚᑦᓯᔨ, ᐃᖃᓗᐃᑦ), ᔨᐊᕝ ᒪᒃᑖᓄᑦ (ᓴᐳᔾᔭᐅᓯᒪᔪᓕᕆᔨ, 
ᐃᖃᓗᐃᑦ), ᕈᐊᕆ ᒪᒃᑕᓄᑦ (ᐃᖃᓗᓕᕆᓂᕐᒧᑦ ᐊᐅᓚᑦᓯᔨ, ᐃᖃᓗᐃᑦ)   
 
ᐊᖅᑭᑦᓱᐃᔪᖅ:   ᓵᓚᑦ ᓵᑭ, ᐃᖃᓗᓕᕆᓂᕐᒧᑦ ᐊᐅᓚᑦᓯᔨ 

ᐃᖃᓗᓕᕆᔩᑦ ᐃᒪᓕᕆᔩᓪᓗ ᑲᓇᑕᒥ, ᑲᓇᓐᓇᖓᓂ ᐅᑭᐅᖅᑕᖅᑑᑉ  
 
ᐅᓪᓗᖓ:   ᓅᕕᒻᐱᕆ 5, 2010  
 



 


